
Friisk Foriining – iirsberucht  
 
Aw e lasmootefersoomling, wat jarling e 21. 
märts önj Risem oufhülen wörd, füng e 
Friisk Foriining ma Bahne Bahnsen üt 
Haatst en naien formoon. Hi fülid aw Jörgen 
Jensen Hahn, wat eefter 18 iir önj e spase 
foon e Foriining et årbe önj oudere hönje 
leede wälj. Önj san leeste iirsberucht köö hi 
maning aktiwitääte üt en trååwel årbesiir 
apteele: 
 

Et årbesiir 2012/2013 (üttooche) 
 
• Carsten Boysen, foon 1958-1983 formoon 
foon e Friisk Foriining, wus di 5. moi 2012 
100 iir üülj wörden. Tu en tånkfiir aw 
”Fraschlönj” önj Risem kömen 70 geeste än 
hiirden Dr. Claas Rieckens fordreeging ”Hi 
bliif bai”. 
• E 10. moi 2012 häi üüsen ålereklub san 
uursütfluch ma en latjen bus eefter Ääder-
stää tut hüs Peters önj Tetenbüll än tut üülj 
schölj önj Warmhörn. 
• Foon e 17. bit 19. moi häi e Friisk Forii-
ning wider lååsid tu en spånktuur ma üüsen 
kosulänt Gary Funck, dåt tooch långs e 
Wikinger-Friesen-wäi. 
• Foon e 6. bit 8. juuni wjarn Christiane 
Bodenhagen, Manfred Nissen än Gary Funck 
ma da fraschschoulere üt Bräist aw en 
frasch fiiljtuur eefter Freedaistää. 
• Bai e tweed fötjbål-euroopamäisterschap 
for manerhäide (Europeada) foon 16. bit 
24. juuni heet e Friisk Foriining ma en 
moonschaft üt Nordfraschlönj diiljnümen.  
• Foon e 29. juuni bit 1. juuli häi Frisia 
Historica tut ouder tooch tu en grut madel-
åler-waagiinje eefter Naibel bai e wäile 
inlååsid. Önj di tuhuupehång heet e Friisk 
Foriining dan uk sin traditsjonäl gibselturniir 
oufhülen. 
• Foon e 1. bit 8. juuli wus Gary Funck ma 
en floose foon 18 moon aw späkeräis tu da 
ladiinere. Et wörd en trinam luked for-
heewen ma maning naie informatsjoone än 
goue kontakte tut latj följk önj e Dolomiten. 
• Mad önj e samer köö et Instituut en naien 
Jarling präsentiire, weer Momme Nommen-
sen da bile tu lääwerd häi.  
• E 18. august mååged e Foriining ma en 
naten floose san samerütfluch eefter 
Ääderstää (Hoyerswort än St. Peter).  

 
Jörgen Jensen Hahn än Bahne Bahnsen 

 
• Önj e septämber begand wider en naien 
fraschkursus for önjfångere önj Risem 
Schölj. Deerfor sörit åltens Ute Jessen. 
Gary Funck heet ouer e wunter da mansch-
ne foon Frisia Historica widerehülpen bai 
jare fraschliiren. 
• 3. oktoober: Frisia Historica lååsid in tu 
en harfstnoopemårket än en weedstrid önj 
boogeschiitjen. 
• Tu üüs jubiläums-harfsthuuchschölj (25. 
tooch) wjarn we wi foon e 5. bit 9. oktoober 
awt dånsch huuchschölj önj Jarplund. We 
häin dåttooch knååp 50 diiljnaamere. 
• E 11. oktoober wjarn üüs ålere lasmoote 
aw harfstütfluch än beseechten e fooder-
herberg önj Hedwigsruh. 
• Foon e 22. bit 24. nowämber köö e Friisk 
Foriining nü ål et fiird tooch et sünåmd 
”European Minority Film Festival” önj 
Hüsem ütruchte. Tu began snååked Renate 
Schnack. Di saneene slüütj et festival ma 
en grut filmgaala önj Husumhus ouf. 
• Diseelwie däi (24. nowämber) köön üüs 
waane foon da Rätoromaane 13 film-
porträäs ouer manerhäide önj Europa önjt 
Hüsemer sloot präsentiire. Heer wus et jü 


